
Fundargerð 
Efni:  Foreldraráð Sjálandsskóla – 1. fundur skólaársins 
Dags:  5.9.2007 kl 16:00 
Mættir: Helgi Grímsson skólastjóri, Guðmundur Guðnason, Ragný Þóra 

Guðjohnsen, Hjördís Líney Pétursdóttir, Bjarney Björnsdóttir  
 
 

1. Foreldraráð skipti með sér verkum. Guðmundur er formaður, Hjördís 
varaformaður, Ragný ritari og Bjarney varamaður. Auk þess situr Guðmundur í 
skólanefnd Garðabæjar og Hjördís er varamaður þar. 

2. Helgi kynnti hlutverk foreldraráðs og lagði áherslu á mikilvægi þess í stjórnun 
skólans. 

3. Upphaf skólaársins rætt. Fram kom að nú séu nemendur samtals 200 með 
alþjóðaskólanum og það þýði að núverandi húsnæði sé í raun sprungið. 
Rýmið er nýtt til fullnustu með því að nota palla og stiga ásamt því að 
matartími er þrískiptur. Leikskólinn verður ekki rekinn í skólanum eftir þennan 
vetur. Vel hefur gengið að manna stöður en í einhverjum tilfellum þó ekki 
íslenskumælandi starfsfólk. 

4. Rætt var um matarmál. Fram kom að Garðabær hafi framlengt samning við 
Matarlyst en gerðar hafi verið breytingar með áherslu á bætta hollustu í 
matseðlum og þar tekið mið af ráðleggingum Lýðheilsustöðvar. 

5. Helgi kynnti tómstundastarf sem sé á döfinni. Fram kom að Kayaknámskeið séu 
í boði fyrir 5-7 bekk og sé það vel sótt. Einnig verði legónámskeið í boði bæði 
fyrir 1.-4. bekk og einnig fyrir 5.-7. bekk sem er þá sem undirbúningur fyrir Lego 
hönnunarkeppni. Í umræðunni hefur verið að stofna kór en kórstjóra vantar. Í 
athugun  er að bjóða uppá námskeið í stærðfræðiþrautum sem yrði sem 
undirbúningur fyrir stærðfræðikeppni. 

6. Helgi kynnti vinnu sem hefur verið í gangi sem miðar að því að breyta umgjörð 
á samningi við kennara sem tekur mið af ólíku starfsumhverfi Sjálandsskóla 
samanborið við skóla með hefðbundnu bekkja- og stundatöflukerfi. Von er til 
að þessi vinna skili jákvæðum árangri nú í vikunni. 

7. Í framhaldi af umræðum um Vinaleið frá síðasta vetri kom fram að Vinaleið 
mun ekki fara í gang fyrr en í fyrsta lagi að lokinni úttekt óháðs aðila sem er í 
gangi. Einnig er óvíst með fjármögnun á Vinaleið og fram kom sú skoðun að ef 
þetta yrði ekki styrkt eins og var síðasta vetur væri æskilegt að skoða hvaða 
aðrar leiðir væru færar að sama markmiði. 

8. Fram kom að sambýli við Alþjóðaskólinn hafi gengið vel, fjármögnun þarf þó 
að bæta. 

9. Ákveðið að fundir foreldraráðs verði 2. miðvikudag í mánuði kl 16. Næsti fundur 
því þann 10. október kl 16 og þá með skólaráði. Dagskrá þess fundar: 

• Helgi kynnir þróunaráætlun skólans. 
• Fjárhagsáætlun skoðuð. 



• Stundatafla kynnt ásamt nýungum í henni, reynsla metin. 
• Fjallað um viðhorfskönnun  

 

Fundi slitið kl 17:30 


